
Advaita-rasa-manjari

அத்³வைதரஸமஞ்ஜரீ

ஶ்ரீ க³ணேஶாய நம:॥
ஶ்ரீ கு³ருப்⁴யோ நம:॥

॥ அத்³வைதரஸமஞ்ஜரீ ॥
அக²ண்ட³ஸத்யஜ்ஞாநாநந்தா³ம்ரு’தஸ்யாத்மஸ்தவ-

ஸ்தவாதி³கம் கத²ம் குர்யாம் கரணாகோ³சரத்வத:॥ (1)

ஸ்வப⁴க்தலோகாநுஜித்⁴ரு’க்ஷயைவயா
ஸமஸ்தலோகாநுக³தா விராஜதே ।

அகாதி³ரூபேண ஶுகாதி³வந்தி³தாம்
நமாமி தம் ஶ்ரீலலிதாம் ஸ்வதே³வதாம் ॥ (2)

க³ஜமுக²முபரிஷ்டாந்மாநவாங்க³ம் த்வத⁴ஸ்தா-
நரபரபரமைக்யஜ்ஞாபநாயப்⁴யுபேத்ய ।

பரிலஸதிபரஸ்தாந்மோஹஜாலாந்மஹோய-
த்ததி³ஹ மம புரஸ்தாத³ஸ்து வஸ்துபஶஸ்தம் ॥ (3)

வடதருநிகடே ஶ்ரீத³க்ஷிணாமூர்திரூபம்
யத³தி⁴வஸதி ஸச்சிந்முத்³ரயா ப⁴த்³ரயார்த²ம் ।

பரமமம்ரு’தமந்தேவாஸிநாம் ஸம்ப்ரதா³தும்
ததி³ஹவரத³மேகம் பா⁴வயே பா⁴வஶூந்யம் ॥ (4)

யதீந்த்³ரமண்ட³லம் த்⁴யாயந்நக²ண்ட³ரஸமண்ட³லம் ।
அத்³வைதரஸமஞ்ஜர்யா:குர்வேத்³ய ஸுவிகாஸிநீம் ॥ (5)

அப³த்³தா⁴ऽபி ஸுப³த்³தை⁴ஷா ஸதா ப³த்³த⁴ஸுத்³ரு’ஷ்டிநா ।
ப⁴வேத்ஸந்தோஷவந்தோ ஹி ஸந்தஸ்ஸந்தி ஸமேக்ஷணா:॥ (6)

பாத³ஶூந்யபதகா³யிதஸ்ய மே கே²ரத்வமதிது³ர்லப⁴ம் க²லு ।
தத்³விதோ³ऽபி தத³வாப்துமிச்ச²த-ஸ்ஸாஹஸம் ஸஹது ஸௌஹ்ரு’தீ³ஜந:॥ (7)

அத்³வைதமேவ பரமார்த²தயா விவேக்து-

மங்கீ³க்ரு’தத்³விபநராக்ரு’திஸந்நிவேஶ: ।

அத்³வைதரஸமஞ்ஜரீ

அத்³வைதகோ³சரமஶேஷவிதோ³ஷமந்த-
ராவிஷ்கரோது வரதோ³ மம விக்⁴நராஜ:॥ 1॥

அஜ்ஞாநவிஸ்பு²ரத³நேகவிதா⁴த்மபே⁴த³-
மஜ்ஞாநமாஶ்ரிவதஸ்ஸுலபா⁴ ந முக்தி: ।

ஆத³ர்ஶகே³ஹமமித: ப்ரதிபி³ம்பி³தாந்த-
ர்த்³வாரம் க³தஸ்ய ந ப³ஹிர்க³திரர்ப⁴கஸ்ய ॥ 2॥

ஶாந்த்யாதி³ஸாத⁴நவதா புருஷோத்தமேந
ஸம்ப்ராப்யதே நிஜபத³ம் வரதே³ஶிகோக்த்யா ।

சோரைரண்யஸரிணீம் க³மிதேந பும்ஸா
தே³ஶோ நிஜோ ஹி தத³பி⁴ஜ்ஞகி³ரைவ க³ம்ய:॥ 3॥

பூ⁴மா ப⁴வாநிதி கு³ரூபநிஷத்³வசோபி: ⁴
கர்த்ராத்மதா க³லதி ஸித்³த்⁴யதி பூ⁴மபா⁴வ: ।

ராஜாத்மஜஸ்ய நிஜதத்வநிபோ³த⁴நேந
வ்யாதா⁴த்மதாவிக³லநாதி³வ ராஜபா⁴வ:॥ 4॥

கூடஸ்த²நித்யஸுக²போ³த⁴தநோ: ப்ரதீசோ
ப³ந்தோ⁴ விமோசநமிதி ப்⁴ரம து³ர்விலாஸ: ।

வந்த்⁴யாஸுதஸ்ய வபுராதி³கு³ணப்ரபஞ்ச-
ஸ்தத்பஞ்சதாऽபி ஸுதராம் பரிகல்பநைவ ॥ 5॥

ஆபாதத: ப்ரதிப⁴யா ஜக³த³ஸ்திவாத:³
ஸத்யம் நிரூபணவிதௌ⁴ ந ஹி கிஞ்சித³ஸ்தி ।

பீ⁴ரோர்விபா⁴தி பரிதஸ்திமிரம் பிஶாச-
ஸ்தத்ரைவ தீ³பகலிகாऽऽநயதே கிமஸ்தி ॥ 6॥

சிஜ்ஜ்யோதிரேவ ஜக³தா³த்மதயா சகாஸ்தி
வஸ்த்வந்தரம் கிமபி நாஸ்தி விசார்யமாணே ।

ரஜ்ஜ்வௌ ப்⁴ரமாதி⁴கரணாத³பி ரஜ்ஜுஸர்ப
தத்த்வாந்தரம் ப⁴விதுமர்ஹதி கிம் கத²ஞ்சித் ॥ 7॥

விஶ்வம் ஸமஸ்தமபி விப்⁴ரமமாத்ரமேத-
தா³த்மைவ ஸந்நயநந்யஸுக²ப்ரகாஶ: ।

ஸ்பூ²ர்த்யைவ விஶ்வமபி ஸத்யமிதீர்யதே சேத்
கோ நாம ஶுக்திரஜதேந த⁴நீநபா⁴வி ॥ 8॥

அத்³வைதரஸமஞ்ஜரீ

நாஸ்தி ப்ரதீத்யவஸரே ந புரா ந பஶ்சா-
தா³ஶ்சர்யமேதத³வபா⁴தி ததா²ऽபி விஶ்வம் ।

யத்³வா கிமத்³பு⁴தவிவேஹ மஹேந்த்³ரஜாலம்
மாயாவிகல்பிதமிதி ப்ரதிபா⁴ஸதே ஹி ॥ 9॥

ஏகோऽபி ஸந்நயமநேகதயா விபா⁴தி
பூ⁴மா ஸ்வகல்பிததம: படலாநுஷங்கா³த் ।

இந்து³ர்த்³விதீயரஹிதோऽபி ச ஸத்³விதீய-
பா⁴வேந பா⁴தி புருஷஸ்ய நிஜாக்ஷிதோ³ஷாத் ॥ 10॥

ஆலோக்யதே பு⁴வநசக்ரமலாதசக்ர-
மத்யந்தவிப்⁴ரமவிஜ்ரு’ம்பி⁴தமஸ்தி²ரம் ச ।

தை³வாத் ப்⁴ரமஸ்யவிரதௌ ஸமுபஸ்தி²தாயாம்
நாலோக்யதே கில புரேவ புநஸ்ததே³வ ॥ 11॥

க³ந்த⁴ர்வபத்தநமித³ம் ஜக³த³வ்யவஸ்த²ம்
சைதந்யநாமநி விஹாயஸி நஶ்சகாஸ்தி ।

வித்³யோததே யதி³ ச வித்³யுதி³வாத்மவித்³யா
ஸத்³யஸ்திரோப⁴வதி ஸர்வமித³ம் ததை³வ ॥ 12॥

ஆரோபிதஸ்ய ஜக³த: ப்ரவிலாபநேந
சித்தம் ஶிவாத்மகதயா பரிஶிஷ்யதே ந: ।

ஶத்ரூந் நிஹத்ய ஹதயிந்துரதோ⁴நிப்ராதாத்
க³ந்த⁴த்³விபோ ப⁴வதி கேவலமத்³விதீய:॥ 13॥

அத்³யாஸ்தமேது வபுராஶிதாரமாஸ்தாம்
கஸ்தாவதாபி மம சித்³வபுஷோ விஶேஷ: ।

கும்பே⁴ऽபி நஶ்யதி சிரம் ஸமவஸ்தி²தே வா
கும்பா⁴ம்ப³ரஸ்ய நஹி கோऽபி விஶேஷலேஶ:॥ 14॥

ஸங்கல்பமாத்ரஸவிகல்பிதமூர்திவிஶ்வம்
விஶ்வம் ச ஸத்யமிதி மூர்ச்சி²தமந்த³பு³த்³தி:⁴ ।

சிந்தாப்ரகர்ஷஜநிதாம் வநிதாம் விதி³த்வா
ஶைவேதி வல்க³தி யதா² சிரவிப்ரயுக்த:॥ 15॥

ஸ்வஸ்யே மயி ஸ்வரஸஸத்யஸுகா²வபோ³தே⁴

வ்யாமோஹநாஜ்ஜக³தி³தி வ்யபதி³ஶ்யதே யத் ।
அந்யத்ர குத்ரசித³த்³ரு’ஷ்டமரூபரூப-

மஸ்தா²நசித்ரமிதி நிஶ்சிநுமஸ்ததே³தத் ॥ 16॥
ஆத்⁴யாஸிகஸ்பு²ரணபே⁴த³திரோஹிதோऽபி

சித்³தா⁴துரேகரஸதாம் ந ஜஹாதி ஜாது ।
நாநாசராசரவிசித்ரவிசித்ரிதோऽபி

சித்ர: படோ ந படபா⁴வமபாஸ்யதி ஸ்வம் ॥ 17॥
ஸச்சித் ஸுகா²த்மகமக²ண்டி³தமாத்மதத்த்வம்

மந்யேத கஶ்சித³ஹமித்யதிநிஶ்சிதார்த²ம் ।
தே³ஹேந்த்³ரியாத³கமபி விப்⁴ரமவாஸநாபி⁴

வ்யாப்தோ மமாஹமிதியத்³வத³வித்³வதா³த்மா ॥ 18॥
விஶ்வம் ம்ரு’ஷா விரஸமித்யவதா⁴ர்ய தை⁴ர்ய-

மாஸ்வாத்³யதே முநிபி⁴ரந்தரஸௌ ரஸாத்மா ।
ஸந்தாபஜம் மருமரீசிரஸம் நிரஸ்ய

ஸம்ஸேவ்யதே ஸுமதிபி⁴ஸ்ஸுரஸிந்து⁴பூர:॥ 19॥
ஏகாந்தஸந்நிஹிதமீத்³ரு’ஶமாத்மதத்த்வம்

லோகா விமூட⁴மதயோ ப³த நாத்³ரியந்தே ।
ஆகாஶகோ³சரமஶேஷஜக³த்ப்ரகாஶம்

கூ⁴கா ந பா⁴ஸ்கரமுதீ³க்ஷிதுமுத்ஸஹந்தே ॥ 20॥
ஆநந்த³விஸ்பு²ரணரூபமபி ப்ரபஞ்ச-

மந்யம் விபா⁴வ்ய பரிதாபமுபைதி முக்³த: ⁴ ।
தீ³பாதி³ஷு ஸ்வவபுஷ: பரித்³ரு’ஶ்யமாநாம்

சா²யாம் விகா³ஹ்ய பரிமுஹ்யதி கிம் ந பா³ல:॥ 21॥
மாயா ஸ்வகீயவியதா³தி³விகாரஜாலை-

ர்நாத்மாநமந்யத²யிதும் ப்ரப⁴வத்யஸங்க³ம் ।
ஆதா⁴ரபுஷ்கரபலாஶகமம்பு³தா⁴ரா

ஸ்வீயை: கிமார்த்³ரயிதுமர்ஹதி ஶீகரௌகை: ⁴ ॥ 22॥
ஆபா⁴ஸமாத்ரதநவோ ஜக³தீவிகல்பா

மாம் ந ஸ்ப்ரு’ஶ்யந்த்யபி விமுக்தஸமஸ்தஸங்க³ம் ।
ஆரோபிதா மலிநதாதி³விசித்ரத⁴ர்மா

லிம்பந்தி கிம் நு விமலம் வியத³ந்தராலம் ॥ 23॥
ஸ்வப்நஸ்ஸுஷுப்திரத²ஜாக்³ரதி³தி ஹ்யவஸ்தா²-

ஸ்திஸ்ரோऽபி ஶஶ்வது³த³யாஸ்தமயைருபேதா: ।
நிர்மோகராஜய இவோரக³ராஜபோ⁴கே³

மய்யேவ ஸாக்ஷிணி விபா⁴ந்த்யநுவர்தமாநே ॥ 24॥
ஸ்வப்ந: ப்ரஜாக்³ரதி³தி ஶப்³த³க்ரு’தோ விஶேஷோ

மாயாமயத்வமுப⁴யோரபி துல்யமேவ ।
ப்ரத்யக்³பராகி³தி நாமக்ரு’தோ விகல்ப:

ஸத்யாவபோ³த⁴ஸுக²தாம் து தயோஸ்ஸ்வரூபம் ॥ 25॥
ஸர்வேந்த்³ரியோபரமஶாந்தஜக³த்³விகல்பா:

ஸ்வாநந்த³மாத்ரபரிஶேஷிதசைத்யபோ³தே⁴ ।
தே ஜாக்³ரதோऽப்யநுப⁴வந்தி ஸுஷுப்த்யவஸ்தா²ம்

க்ரீட³ந்தி யே ஸததமாத்மநி ஸத்யபோ³தே⁴ ॥ 26॥
கர்தேதி காயிகவிசேஷ்டிதத³ர்ஶிநோ மாம்

க்³ரு’ஹ்ணந்தி சேத் கிமு யதை²வ ததா² ப⁴வாமி ।
பாரிப்லவோऽயமிதி பாமரதீ⁴க்³ரு’ஹீத-

ஶ்சந்த்³ரஸ்ததா² நஹி சலாம்பு³த³ஸந்நிக்ரு’ஷ்ட:॥ 27॥
மித்²யா ஸமுல்லஸது நாம ஜக³த்³விசித்ர-

மேதாவதா விமலதத்வவிதோ³ ந ஹாநி: ।
ஸ்வப்நே ப⁴யங்கரக³ஜாதி³நிரீக்ஷணேऽபி

ந ஸ்வாப்நகத்வமநுஸந்த⁴த⁴தோऽஸ்தி பீ⁴தி:॥ 28॥
அத்யந்தமேதத³ஸதி³த்யபி சாவ்யவஸ்த²ம்

மய்யாத்மத்³ரு’ஷ்டிரநுவர்தத ஏவ லோகம் ।
நாஸ்த்யத்ர வக்த்ரமிதி நிஶ்சிதவாநபி த்³ரா-

கா³த³த்த ஏவ முகுரம் முக²த³ர்ஶநாய ॥ 29॥
உத்³போ³தி⁴தோऽபி கப³லே கப³லே ஜநந்யா

நித்³ராலஸஶ்ஶிஶுரிவாவிதி³தாந்யபா⁴வ: ।
ஆலோகயந்நபி ப³ஹிர்ஜக³தி³ந்த்³ரஜால-

மந்த: கயாபி கலயா ந பரிச்யுதோऽஸ்மி ॥ 30॥

த்³ரு’ஶ்யே ஸ்பு²டீப⁴வதி நேக்ஷ்யத ஏவ பூ⁴மா
பூ⁴ம்நி ஸ்பு²டீப⁴வதி நேக்ஷ்யத ஏவ த்³ரு’ஶ்யம் ।

த்³வீபாந்தரே ஸ்பு²ரதி பூ⁴மிரியம் ந த்³ரு’ஶ்யா
பூ⁴மண்ட³லே ஸ்பு²ரதி தச்ச ததா² ந த்³ரு’ஶ்யம் ॥ 31॥

போ³தே⁴ ஶநைருபசயம் ப்ரதிபத்³யமாநே
விச்சி²த்³யதே ஹ்ரு’தி³ ததா³ விமலம் ப்⁴ரமோऽபி ।

சந்த்³ரே கலாபி⁴ரநுவாஸரமேத⁴மாநே
மந்தீ³ப⁴வத்யபி யதை²வ மஹாந்த⁴கார:॥32॥

ப்³ரஹ்மாநுபூ⁴திரஸநிர்ப⁴ரிதே முநீந்த்³ரே
கர்மாநுப³ந்த⁴வித⁴யோ விமுகீ²ப⁴வந்தி ।

ஸித்³தோ⁴பத³ர்ஶிதரஸாயநபாநத்ரு’ப்தே
கிந்நு வ்யபாகவிஷயா வித⁴ய: க்ரமந்தே ॥ 33॥

ஸர்வாத்மதாமுபக³தோऽபி முநிஸ்ஸமாதி⁴ம்
பூர்வாநுவ்ரு’த்தமயதே ஸமயாபநுத்யை ।

பர்யாப்தஸர்வவிப⁴வ:க்ஷிதிபோऽபி கால-

நிர்யாபணாய ஜுஷதே சதுரங்க³லீலாம் ॥ 34॥
ஆத்மஜ்ஞமஸ்தமிதஸர்வவிதி⁴ப்ரவ்ரு’த்தி-

மாநந்த³யந்தி நிக³மாபி⁴மதா நிஷேதா:⁴ ।
வ்யாபாரமாத்ரவிமுக²ஸ்ய மஹாலஸஸ்ய

மாஶப்³த³கவ்யவஹ்ரு’தாநி மநோஹராணி ॥ 35॥
தத்த்வாநுசிந்தநபரோ முநிஸார்வபௌ⁴ம:

ஸ்வச்ச²ந்த³தோ வ்யவஹரந்நபி நாநுயோஜ்ய: ।
ஸாம்ராஜ்யமேத்ய ஹி யதா²ருசி வர்தமாநோ

ராஜா ப்ரஜாபி⁴ரநுயோக்துமஶக்ய ஏவ ॥ 36॥
ப்ராரப்³த⁴ஜாமதி⁴கஸம்பத³மாபத³ம் வா

பு⁴ஞ்ஜாந ஏவ புருஷ: பரிஶுத்³தி⁴யேதி ।
கிம் வாऽऽஹிதுண்டி³கக்³ரு’ஹீததநுர்பு⁴ஜங்க³-

ஸ்தத்க்ல்ரு’ப்தத³ண்ட³நவிதி⁴ம் பரிஹர்துமீஷ்டே ॥ 37॥
பூர்வோத்தரார்ஜிதஶுபா⁴ஶுப⁴கர்மபி⁴ஸ்ஸ்வ-

ஸம்பத்³விபஶ்ச ந ப⁴வேத் பரமார்த²த்³ரு’ஷ்டே: ।

ஜாத்யோஷரஸ்ய த⁴நவர்ஷஜலாபி⁴ஷேகை-
ரத்யோஷ்மணா ச நஹி ஸஸ்யவிவ்ரு’த்³தி⁴ஹாநீ ॥ 38॥

ப்ராரப்³த⁴கர்மபரிபாகவஶம்வதோ³ ந
க்லிஶ்நாதி நிஶ்சிதபராவதி⁴ராத்மவேதீ³ ।

க்³ராமாந்தமார்க³பரிமாணவித³த்⁴வநீநோ
மத்⁴யேபத²ம் ந ஹி விஷீத³தி து:³கி²தோऽபி ॥ 39॥

அந்தர்ப³ஹிஶ்ச பரமார்த²தயாநுபஶ்யந்
ந க்லிஶ்யதி வ்யஸநமுத்கடமப்யுபேத: ।

தீ⁴ர: கிலாஹமுகே² விஜயைகத்³ரு’ஷ்டி:
ப்ரத்யர்தி²பி:⁴ ப்ரமதி²தோऽபி ந விக்லவஸ்ஸ்யாத் ॥ 40॥

ப்ராபஞ்சிகஸ்து விப⁴வ: பரமாத்³பு⁴தோऽபி
தீ⁴ரம் ந ரஞ்ஜயதி த்³ரு’ஷ்டததீ³யதத்வம் ।

ஸ்த்ரீவேஷபூ⁴ஷிததநு: புருஷோ விலாஸை-

ஸ்தஜ்ஞம் யுவாநமபி மோஹயிதும் ஹி நாலம் ॥ 41॥
அந்தர்நிரந்தரநிகூ³ட⁴நிஜாத்மதத்வோ

ந ப்ராகி³வ வ்யஸநிதாம் விஷயேஷு த⁴த்தே ।
பா⁴க்³யாத் குதஶ்சித³பி லப்³த⁴நிதி⁴ர்மநஸ்வீ

கிம் பூர்வவத் க்ரு’பணதாமுரரீகரோதி ॥ 42॥
அத்⁴யாஸ்தி²தஸ்வமஹிமாநமலக்ரியா வ-

தா³த்⁴யாத்மிகாஶ்ஶுப⁴கு³ணாஸ்ஸ்வயமாவிஶந்தி ।
ஸ்வாதீ⁴நிதே ஸுஹ்ரு’தி³ ராஜநி தஸ்ய ப்⁴ரு’த்யா

ஏதேऽபி ச ஸ்வயமுபேத்ய தமாஶ்ரயந்தே ॥ 43॥
அஜ்ஞாநமேவ ந குதோ ஜக³த: ப்ரஸங்கோ³

ஜீவேஶதே³ஶிகவிகல்பகதா²ऽபி தூ³ரே ।
ஏகாந்தநிர்மலசிதே³கரஸஸ்வரூபம்

ப்³ரஹ்மைவ கேவலமஹம் பரிபூர்ணமஸ்மி ॥ 44॥
இதி ஶ்ரீமத்பரமஹம்ஸ பரிவ்ராஜக ஸதா³ஶிவ ப்³ரஹ்மேந்த்³ர விரசிதா
அத்³வைதரஸமஞ்ஜரீ ஸம்பூர்ணா ॥

